
shrIgopAlakavacham

శ్రీగోపాలకవచమ్

శ్రీగణేశాయ  నమః ॥
శ్రీమహాదేవ  ఉవాచ ।
అథ వక్ష్యామి కవచం గోపాలస్య జగద్గురోః  ।
యస్య స్మరణమాత్రేణ  జీవన్ముక్తో భవేన్నరః ॥ ౧॥
శ‍ృణు దేవి ప్రవక్ష్యామి  సావధానావధారయ ।
నారదోఽస్య ఋషిర్దేవి  ఛేన్దోఽనుష్టుబుదాహృతమ్   ॥ ౨॥
దేవతా బాలకృష్ణశ్చ  చతుర్వర్గప్రదాయకః   ।
ఓం అస్య శ్రీగోణాలకవచస్య  నారద ఋషిః ।
అనుష్టుప్ఛన్దః   । శ్రీబాలకృష్ణో  దేవతా ।
ధర్మార్థకామమోక్షార్థే  జపే వినియోగః ।
శిరో మే బాలకృష్ణశ్చ  పాతు నిత్యం మమ శ్రుతీ  ॥ ౩॥
నారాయణః పాతు కణ్ఠం  గోపీవన్ద్యః  కపోలకమ్ ।
నాసికే మధుహా పాతు చక్షుషీ నదనన్దనః  ॥ ౪॥
జనార్దనః  పాతు దన్తానధరం మాధవస్తథా ।
ఊర్ధ్వోష్ఠం   పాతు వారాహశ్చిబుకం కేశిసూదనః ॥ ౫॥
హృదయం గోపికానాథో నాభిం సేతుప్రదః  సదా ।
హస్తౌ గోవర్ధనధరః  పాదౌ పీతామ్బరోఽవతు ॥ ౬॥
కరాఙ్గులీః  శ్రీధరో  మే పాదాఙ్గుల్యః  కృపామయః ।
లిఙ్గం  పాతు గదాపాణిర్బాలక్రీడామనోరమః  ॥ ౭॥
జగన్నాథః పాతు పూర్వం శ్రీరామోఽవతు  పశ్చిమమ్ ।
ఉత్తరం కైటభారిశ్చ  దక్షిణం హనుమత్ప్రభుః ॥ ౮॥
ఆగ్నేయ్యాం పాతు గోవిన్దో నైరృత్యాం  పాతు కేశవః ।
వాయవ్యాం పాతు దైత్యారిరైశాన్యాం   గోపనన్దనః  ॥ ౯॥

ఊర్ధ్వ  పాతు ప్రలమ్బారిరధః  కైటభమర్దనః   ।
శయానం పాతు పూతాత్మా గతౌ పాతు శ్రియఃపతిః  ॥ ౧౦॥
శేషః పాతు నిరాలమ్బే జాగ్రద్భావే  హ్యపామ్పతిః ।
భోజనే కేశిహా పాతు కృష్ణః  సర్వాఙ్గసన్ధిషు   ॥ ౧౧॥
గణనాసు నిశానాథో దివానాథో దినక్షయే ।
ఇతి తే కథితం దివ్యం కవచం పరమాద్భుతమ్ ॥ ౧౨॥
యః పఠేన్నిత్యమేవేదం కవచం ప్రయతో  నరః ।
తస్యాశు విపదో దేవి నశ్యన్తి  రిపుసఙ్ఘతః  ॥ ౧౩॥
అన్తే గోపాలచరణం ప్రాప్నోతి  పరమేశ్వరి ।
త్రిసన్ధ్యమేకసన్ధ్యం    వా యః షఠేచ్ఛృణుయాదపి ॥ ౧౪॥
తం సర్వదా రమానాథః పరిపాతి చతుర్భుజః ।
అజ్ఞాత్వా  కవచం దేవి గోపాలం పూజయేద్యది ॥ ౧౫॥
సర్వం తస్య వృథా దేవి జపహోమార్చనాదికమ్ ।
సశస్త్రఘాతం  సమ్ప్రాప్య మృత్యుమేతి న సంశయః ॥ ౧౬॥
ఇతి నారదపఞ్చరాత్రే జ్ఞానామృతసారే  చతుర్థరాత్రే
శ్రీగోపాలకవచం  సమ్పూర్ణమ్  ।

